
Situaziun generala: Ina zona da
pressiun auta s’extenda da l’Eu-
ropa orientala fin al Mar medi-
terran. Ella influenzescha l’aura
en Svizra er en ils proxims dis.
Oz: Giu la Bassa tschajera fin
tranter 800 e 900 m che
sa schlucca per gronda
part durant il suen-
termezdi. Tempera-
turas dal suenter-
mezdi sut la tschajera
enturn 0 grads, uschiglio enturn
6 grads. Durant la notg minus 2
fin minus 7 grads.
Previsiuns: En tut la Svizra su-
legliv ed en las muntognas miai-
vel. Al nord per part nivels, giu la
Bassa tschajera che sa schlucca
durant il suentermezdi.

Giu la Bassa tschajera, uschiglio bell’aura

Las strias na sgolan betg pli, ozendi van ellas cun skis 

(ap) Radund tschinchmilli 
scolars da tut la Svizra tu-
destga sa participeschan du-
rant las proximas emnas ad ina
acziun da retschertga da rus-
nas da pitgalain. L’acziun vegn
organisada cuminaivlamain da
las organisaziuns per la protec-
ziun da l’ambient e dals selvicul-
turs.

Las plantas cun rusnas da pi-
tgalain vegnan cartografadas e na
duessan betg vegnir tagliadas.

Quai han ils responsabels per
l’acziun communitgà als meds da
massa cun occasiun da la par-
tenza da l’acziun. En radund 150
vischnancas en 19 chantuns sa
participeschan sur 400 classas da
scola e gruppas da giuventetgna a
l’acziun. La Pro Natura, l’organi-
saziun da protecziun ornitolo-
gica e l’uniun da selviculturs vu-
lessan era obtegnair in effect pe-
dagogic sin il sectur da la protec-
ziun da la natira.

Scolars van a tschertgar 
pitgalains en ils guads 

Uffants fan visita al pitgalain. KEYSTONE

KEYSTONE

Co sa cultivescha
biologicamain in iert?

In curs modular public organisà da la Scola da dunnas a Cuira
■ (anr) Per la segunda giada
porscha la Scola da dunnas dal
Grischun a Cuira in curs d’orti-
cultura biologica. Tractadas
vegnan tut las fasas impurtan-
tas da l’onn orticultural da
l’analisa dal terren fin a la pre-
paraziun per il proxim enviern.
L’experienza da l’onn passà ha
influenzà l’organisaziun dal curs
da quest onn: El ha survegnì ina
structura modulara. Ins po da-
mai far tut il curs da l’entschatta
fin a la fin ubain mo quels mo-
duls ch’interessan e che sa cunfan
cun il chalender da termins. Ils
auters moduls po ins alura far
l’onn che vegn u anc pli tard.

Moduls tenor il curs
vegetativ da l’onn

«Quest curs cumenza cun l’em-
prim modul ils 30 da schaner –
quai è ina sonda – a las 08.00.
Quai è bain amez l’enviern ma
quai ha ses motivs. Ina planisa-
ziun prudenta ed effectiva da la
racolta cumenza gia baud e na
pir cun la fluriziun. Areguard
termins e temp èsi da dir che jau
hai prendì aposta la sonda e
l’avantmezdi per ch’ils partici-
pants possian turnar a chasa e –
tenor stagiun – gist applitgar en
lur iert quai ch’els han emprendì
qua tar mai», declera Peter
Schatzmann, magister e manader
dal curs d’orticultura biologica
finamiras e structuras dals curs.
«Fixond las datas hai jau pruvà da
tegnair quint da las fasas vegetati-
vas da la natira e da las plantas
d’iert uschia ch’ils participants
possian profitar optimalmain.
Tiers vegn anc l’avantatg dal si-
stem da moduls che dat a mint-
gin la pussaivladad da pudair
prender mo quella part che al in-
teressa e che al serva propi.» 

Cumbatter parasits 
en moda natirala

En ils nov moduls vegnan tracta-
das bleras tematicas d’impur-
tanza per l’orticultura biologica,
uschia Schatzmann vinavant.
«Nus cumenzain cun ils princips
da l’orticultura biologica e cun
emprovas dal terren dals partici-
pants che vegnan tramess ad in
labor per l’analisa. Ultra da quai
discutain nus il chalender dals dis
da semenza. È quai spira super-
stiziun u è quai insatge da pren-
der serius? En ils auters moduls
planisain nus l’onn ortulan e las

culturas da verdura e l’accordain
p. ex. cun las vacanzas. Cun ina
buna planisaziun èsi pussaivel
d’avair fin a trais racoltas l’onn.
Pli tard alura trattain nus meto-
das biologicas per cumbatter pa-
rasits.» 

Biologic u natiral?
Far cumpost e las masiras per tgi-
rar l’iert durant las vacanzas da
stad, la racolta professiunala e la
maganisaziun da verdura èn au-
tras tematicas. Quai che Schatz-
mann vul mussar als participants
n’èn betg doctrinas mo suletta-
main l’avantatg da far l’ortulan
en moda natirala u biologica.
Ch’el persunalmain eviteschia da
duvrar il pled biologic perquai
ch’el saja collià memia cun emo-
ziuns e vegnia savens malchapì.
Pli sincer saja da dir natiral che
biologic. «Quai che nus faschain
n’è numnadamain nagut auter
ch’imitar la natira», punctuescha
Schatzmann.

«In’infrastructura grondiusa»
Fitg impurtant per el saja che
quests curs u quests moduls na sa
splegian mo en ina stanza da
scola ed a moda teoretica. La teo-
ria haja natiralmain sia plazza en
quests curs – ed ella stoppia avair
quella, ma la pratica saja gist
uschè impurtanta. Pratica vul dir
ch’el possia mussar tut quai che
saja vegnì tractà en stanza da
scola era ora en il liber vi da l’ob-
ject en lur iert biologic. En quel

reguard saja el fitg fortunà
d’avair qua a la Scola da dunnas
ina infrastructura grondiusa.
«Noss iert ha numnadamain tut
ils elements ch’èn impurtants.
Sper l’iert da verdura e da scola
avain nus saivs vivas natiralas, in
bel prà magher, in areal ruderal,
nua ch’ins chatta quasi mo
crappa e sablun e perfin in pal-
taun.»

Dar in dachasa 
ad animals nizzaivels

Sco exaimpel da l’impurtanza da
la saiv viva natirala numna
Schatzmann la chaglia da coller.
Che quella dettia a passa 40 ani-
mals nizzaivels la basa da viver.
Insatge auter sajan chaglias im-
portadas sco p. ex. la forsizia. En
quella – quant bella ch’ella saja –
chattian mo 2–3 animals nizzai-
vels in dachasa, tenor Schatz-
mann ina differenza immensa
che n’haja betg da vegnir com-
mentada.» Dal rest èn tut ils ani-
mals che vivan uss en l’iert da la
Scola da dunnas – da l’erizun a
l’orvetta al salamander fin a la
natra grischa – vegnids sez cul ir
dal temp. Biotransfer cuntrastà a
nossa filosofia. In iert natiral at-
tira numnadamain ils animals. E
cun tschertas metodas da struc-
turar in iert po ins schizunt du-
magnar ils parasits senza tissi»,
declera Schatzmann sia tenuta.

Ulteriuras infurmaziuns dat la Scola
da dunnas a Cuira, tel 354 03 03.

«Guardai qua, che bel-
las risch melnas», para
da dir Peter Schatz-
mann, manader dal curs
d’orticultura biologica,
mussond ils fritgs cre-
schids en moda nati-
rala, senza tissi e senza
ladim artifizial. «I vul
però pazienza fin ch’in
iert convenziunal è
puspè re-natiralisà e
biologisà. Ma suenter
sa laschan mussar ils
resultats.» ANR

